
КОМИ РЕСПУБЛИКАЛӦН ОЛАНПАС

Коми Республикаын морт инӧдъяс торъя дорйысьлӧн уджкӧд йитчӧм юалӧмъяс серти Коми Республикаса ӧткымын оланпасӧ вежсьӧмъяс пыртӧм йылысь 

Примитӧма Коми Республикаса
Каналан Сӧветӧн					   2016 вося косму тӧлысь 21 лунӧ

1 статья. Пыртны “Коми Республикаын морт инӧдъяс торъя дорйысь йылысь” Коми Республикаса Оланпаслӧн 28 статьяӧ (Коми Республикаса канму власьт органъяслӧн индӧд-тшӧктӧмъяс, 2015, 21 №, 275 ст.; 26 №, 363 ст.) татшӧм вежсьӧмъяс: 
1) 2 юкӧнӧ содтыны татшӧм сюрӧса мӧд абзац:
“Тайӧ Оланпас вынсявтӧдз индӧм Инӧдъяс торъя дорйыськӧд удж йитӧдъясын удж сетысьлысь уджмогъяссӧ збыльмӧдӧ Коми Республикаса Юралысь.”;
2) содтыны татшӧм сюрӧса 41 да 42 юкӧнъяс:
[bookmark: __DdeLink__685_1652743222]“41. Тайӧ Оланпас вынсявтӧдз индӧм Инӧдъяс торъя дорйысь аслас чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ, а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь 2015 вося тӧдмӧгъяссӧ сетӧ “Коми Республикаын коррупциялы паныд удж нуӧдӧм йылысь” Коми Республикаса Оланпас серти Коми Республикалӧн олӧмӧ пӧртысь власьт тэчасын Коми Республикаса канму чинын уджалысь йӧзлы урчитӧм пӧрадокын.

Тайӧ юкӧнлӧн медводдза  абзацын индӧм  чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяслысь, кутшӧмъясӧс сетіс тайӧ Оланпас вынсявтӧдз индӧм Инӧдъяс торъя дорйысь, стӧчлун да тырвыйӧлун серти прӧверка нуӧдсьӧ Коми Республикаса Юралысьӧн урчитӧм пӧрадокын  Коми Республикаса олӧмӧ пӧртысь власьт тэчасын канму чинын уджалысь йӧзлы, мӧдтор кӧ абу урчитӧма федеральнӧй оланпасъясӧн либӧ Коми Республикаса оланпасъясӧн.
Тайӧ Оланпас вынсявтӧдз индӧм Инӧдъяс торъя дорйысь рӧскод бӧрся, а сідзжӧ сылӧн  гӧтырыслӧн (верӧсыслӧн) да тыр арлыдтӧм челядьыслӧн рӧскод бӧрся видзӧдӧ Коми Республикаса Юралысьӧн уполномочитӧм  Коми Республикаса олӧмӧ пӧртысь власьт орган.
Тайӧ юкӧнлӧн медводдза абзацын индӧм тӧдмӧгъяссӧ йӧзӧдӧны да сетӧны найӧс ставроссияса йӧзӧс юӧртан средствоясын публикуйтӧм вылӧ “Коми Республикаын коррупциялы паныд удж нуӧдӧм йылысь” Коми Республикаса Оланпас серти Коми Республикалӧн олӧмӧ пӧртысь власьт тэчасын Коми Республикаса канму чинъясын уджалысь йӧзлы урчитӧм пӧрадокын.
42. Тайӧ Оланпас вынсявтӧдз индӧм Инӧдъяс торъя дорйысь “Коми Республикаын коррупциялы паныд удж нуӧдӧм йылысь” Коми Республикаса Оланпас серти Коми Республикалӧн олӧмӧ пӧртысь власьт тэчасын Коми Республикаса канму чинъясын уджалысь йӧзлы урчитӧм пӧрадокын:
1) босьтӧ суйӧрсайса канмуяссянь, войтыркостса организацияяссянь, кансяма ютыръяссянь, мукӧд ӧтйӧза ӧтувсянь да мӧд организацияяссянь почёт да торъя нимъяс, наградаяс да мукӧд отличие пас (научнӧй да спортивнӧй пасъяс кындзи);
2) юӧртӧ чина кывкутана могъяс збыльмӧдігӧн интересъясын ёсьлунӧдз вайӧдысь либӧ вайӧдны вермысь ас коланлун артмӧм йылысь.”.

2 статья. Пыртны “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 11 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013,  5 №,  99 ст.; 10 №, 202 ст.; 17 №, 338 ст.; 354 ст.; 32 №, 592 ст.; 37 №, 709 ст.; 2014, 9 №, 112 ст., 33 №, 674 ст.; 2015, 8 №, 96 ст.; 20 №, 249 ст.; 21 №, 286 ст.; 26 №, 365 ст.; 2016, 4 №, 44 ст.) татшӧм вежсьӧм:
содтыны татшӧм сюрӧса мӧд абзац:
“Тайӧ Оланпасын 42 статьялӧн 2 юкӧнса 2 пункт да 3 юкӧнса 3 пункт, 43 статьялӧн 3 юкӧнса 12 пункт,  45 статьялӧн 4 юкӧнса 12 пункт,  46 статьялӧн 1 юкӧнса 12 пункт,  47 статьялӧн 1 юкӧнса 2 пункт вынсялӧ Коми Республикаса Каналан Сӧветӧн индӧм Коми Республикаын морт инӧдъяс торъя дорйысь серти “Коми Республикаын морт инӧдъяс торъя дорйысь йылысь” Коми Республикаса Оланпас серти.”.

3 статья. Тайӧ Оланпасыс вынсялӧ сійӧс официальнӧя йӧзӧдан лунсянь да паськалӧ 2016 вося тӧвшӧр тӧлысь 1 лунсянь артмӧм инӧда йитӧдъяс вылӧ.


Коми Республикаса Юралысьлысь
могъяс недыр олӧмӧ пӧртысь                                                      С.А. Гапликов

